
арналса, мұнда оқытудың нақты мақсаттары 
алдын- ала анықталып, нақты дағдыларды, 
нақты мәселелерді шешу құзыреттілігін 
қалыптастыруға бағытталған.

Ересектерді оқытуда эмпирикалық 
үлгілердің бірі – Колб циклы кейінгі кездері 
кеңінен таралуда. Колб циклы – бұл ақыл-ой 
әрекеттерін кезең-кезеңімен қалыптастыруға 
негізделген оқытып, үйретудің бір үлгісі. Оны 
1984-жылы ойлап тапқан ересек адамдарды 
оқыту психологиясы бойынша маман, профессор 
Дэвид Колб және оның Case Western Reserve 
University-дағы әріптестері. Олардың ойынша, 
оқыту үрдісі спиральды циклды (тұйықталған 
цикл емес) елестетеді. Мұнда жеке тәжірибе, 
сосын оны ой елегінен өткізіп, саралау, ең 
соңында іс-әрекет циклы орын алуы тиіс. 
Зерттеушілер адамдардың білімді төрт әдістің 
бірімен алатындығын анықтаған: а) тәжірибе 
арқылы; ә) бақылау және рефлексия арқылы; 
б) абстрактілі тұжырымдама жасау арқылы; 
в) белсенді түрде тәжірибе жасау, сынамадан 
өткізу арқылы. Адамдар білім алған кезде осы 
төрт әдістің біріне басымдық береді екен.

Д.Колбтың үлгісі ағылшын психологтары 
Питер Хоней мен Алан Мемфордқа оқытуда 
басымдылық берілетін әдістерге жалпы 
сипаттама беруге және олар бойынша 
оқытылатын адамдардың типін анықтауға 
арналған тест жасауға идея берді. Осы 
оқымыстылар еңбегін түсінуде оқытуды 
ұйымдастыруға байланысты қателіктер 
жіберілетінін байқадық. Мәселен, 
аудиториядағы тыңдаушыларды тренинг 
жүргізу барысында П.Хоней мен А. Мемфордтың 
адамдарды типтерге бөлінуіне сәйкес 
аудиторияны төрт топқа бірден бөліп тастаған 
дұрыс емес. Керісінше, әуелі сол мамандар 
құрастырған сұрақтар негізінде адамдардың 
қандай оқыту стилін өзіне жақын тұтатындығын 
анықтап алып, содан кейін барып оларды сәйкес 
топтарға бөліп алып, сәйкес оқыту стилімен бөлек 
топ ретінде оқыту немесе жеке оқыту керек. Тек, 
белгілі бір іс-әрекет стилімен топтастырылған 
адамдарды алдын-ала анықтап алу, оларды әрі 
қарай оқытуда тезірек, әрі тиімдірек нәтиже 
берері хақ. Сондықтан да, сабақ басталмай, 
адамдардың іс-әрекет типі анықталатын тест 
өткізілмей тұрып, оларды ондай топтарға бөліп 
тастау оңды нәтиже бермейді. Колб циклының 
мақсаты проблемалық жағдаят туғызу арқылы 
адамдарды білім алуға құштарландырып, 
жаңа деңгейге көтере беру болса, П. Хоней мен 
А.Мемфордтың мақсаты оқытудың адамның 
мінез-құлық, ойлау, іс-әрекет типіне сәйкес білім 

алуын оңтайлы ұйымдастыру. Соңғылардың 
айтуынша, оқыту «орындау» және «ойлану» деп 
аталатын қайталанатын кезеңдерден тұрады. 
Бұл бір нәрсені  жай оқып ғана, не болмаса 
оқымай тікелей тәжірибеге сүйеніп ғана үйрену 
тиімсіз екендігін көрсетеді. Сондықтан да, Колб 
циклын пайдалана отырып, адамдар П.Хоней 
мен А.Мемфорд анықтаған іс-әрекет стилдерін 
пайдалана отырып, анықталған адамдар типін 
барлық циклдан өткізе білу оңды нәтижеге 
жеткізеді деп ойлаймыз.

Д. Колб үлгісінің негізгі төрт кезеңі мынадай:
1) Тікелей, нақты тәжірибе (concrete 

experience) — кез келген адам ол оқиын деп 
жатқан аумақта белгілі бір тәжірибеге ие болуы 
керек.

2) Бақылау және рефлексия немесе ойша 
бақылау (observation and reflection) — бұл 
кезеңде адам өз тәжірибесі мен білімін ой 
елегінен өткізіп, талдау жасауы тиіс.

3) Абстрактілі тұжырымдар мен үлгілердің 
қалыптасуы немесе абстактілі тұжырымдамалау 
(forming abstract concepts) — бұл кезеңде 
алынған ақпарат пен тәжірибені сипаттайтын 
қандай да бір үлгінің қалыптасуы, құрылуы 
жүзеге асады. Идеялар генерацияланып, өзара 
байланыстары анықталады, барлығының қалай 
жұмыс істеп, қалай құрылғандығына қатысты 
жаңа ақпарат қосылады.

4) Белсенді түрде эксперимент жасау 
(testing in new situations) — бұл соңғы кезеңде 
қалыптастырылған үлгінің, тұжырымның 
қолданбалылығын тәжірибеден сынақтан 
өткізу арқылы тексеру жүзеге асырылады. Әрі 
қарай цикл аяқталып, тұйықталады немесе 
спираль ретінде қайтадан жалғаса бермекші. 
[2,13-15]

Д. Колбтың өзі бұларға келесі терминдерді 
қолданған болатын: 1) Шеттету (Қағажу); 
2) Ассимиляция (Сіңісу, меңгеру, ұқсату); 3) 
Конвергенция (Жуықтау); 4) Бейімделу.

Д. Колб өз үлгісін екі континуум ретінде 
қарастырып, оның біріншісінің полюстері 
нақты тәжірибе мен абстрактілі түсініктердің 
қалыптасуы, ал екіншісінікін рефлексивтік 
бақылау мен жаңа жағдайларда сынама өткізу 
деп түсіндіреді.  Д.Колб 638 ер, 801 әйел адам 
қатысқан зерттеу жүргізген кезде ерлердің 59% 
абстракцияға, әйелдердің 59% нақтылыққа 
бейім екендігін көрсетті. Бұл әйелдің 
түсінгіш сезімталдығы мен ерлердің саналы 
ұстамдылығы жоғары қойылатын  қоғамның 
әсері бар екендігін көрсетеді. Бұлардың ол 
қасиеттері жынысқа тән мамандықтарды 
таңдаған кезде тереңдей түседі.

Д.Колб оқытудың 4 негізгі түрін бөліп 
көрсетеді:

1) Аккомодаторлар (Бейімделу). Олар 
қиын жағдайларға тез бейімделгіш, басқаларға 
қарағанда тәуекелшіл. Мәселелерді ішкі сеніміне 
сүйеніп шешкенді жөн көреді. Теориялар 
(жоспар) мен фактілер қайшылығында көбінесе 
фактілерді таңдайды. Өздігінін сынамалар 
өткізіп, жаңа дағдыларды ала алады. Оларды 
«осыны істесем не болады?» деген сұрақ 
мазалайды? Сабаққа белсенді қатыса отырып, 
«Былай болса ше? Неге олай емес?» деген 
сұрақтарды қоюға бейім.

2) Дивергаторлар (Шеттеу, қағажу). Олар 
бейнелік, шығармашылық ойға бейім. Нақты 
жағдайды әртүрлі көзқарастар тұрғысында 
қарастыра алады. Идеялар генерациясы кезінде 
өзін басқаларға қарағанда жақсы көрсетеді. 
Дәйекті, жүйелі, дәлелді ақпаратқа сүйенгенді 
жөн көреді. Креативті, эмоцианальды, 
адамдарға мүдделі. Оқытуға жоғары талаптар 
қояды. Әдетте «Неге?» деген сұрақтарды қояды.

3) Ассимиляторлар. Олар басқаларға 
қарағанда теориялық үлгілерді жақсы құрады. 
Наұты, жүйеленген ақпаратты, маманның 
көзқарасын бағалайды. Адамдарға мүдделіліг 
аз. Қолданбалыыдан көрі, фундаментальды 
ғылымдарға басымдық береді. «Бұл нені 
білдіреді?» деген сұрақты қоюға бейім. 

4) Конвергаторлар. Олар басқаларға 
қарағанда идеяларды тәжірибе жүзінде іске 
асыра алады. Жалғыз дұрыс жауабы бар 
жағдайларда сәттілікке жеткіш. Адамдардан 
көрі, заттармен істес болғанды жөн көреді. 
Әдетте тар, техникалық мүдделерге ие болып, 
физикалық ғылымдарға маманданады. Оларды 
оқыту, мүмкіндігінше, диалогқа құрылу қажет. 
«Қалай?» деген сұрақ қоюға бейім. 

Бұл жеке оқыту стилдерін білу адамның 
күшті жақтарын ашып, әлсіз жақтарын 
толықтыруға, мансапкерлікке септігін тигізеді. 

Бірақ, Д.Колбтың айтуынша, жеке оқыту стилі 
өмір бойына бекітіліп қалмайды, өйткені уақыт 
өте келе жағдайлар өзгеруі мүмкін.

 Д. Колб үлгісінің сәттілігі оның 
барлық адамдар үшін ыңғайлылығымен, 
сәйкес келетіндігімен және адамда бар 
тәжірибеге сүйенгендіктен, оқытудың 
барынша нәтижелігіне негізделген. Колб 
циклы адамдардың өзіндік ерекшеліктері 
болатындығын мойындай отырып, ересек 
адамдардың бастапқы тәжірибесі оның өзіне 
ғана емес, онымен бір топта оқытылатын өзгелер 
үшін де пайдалы болатындығын, онда қандай 
да бір мәселелер мен сұрақтарды шешумен 
байланысты оқуға деген күшті ынталылықтың, 
мотивацияның болатындығын алға тартады.

Д. Колб үлгісін әрі қарай білім беру 
аумағындағы шведтік маман Клас Мелландер 
дамытып, оны келесі сипатта көрсетті:

➢ Мотивация — қабылдағыштығы және 
жан дүниесімен дайындығы.

➢ Ақпарат — бар мәліметтер мен фактілер 
ақпаратқа айналады.

➢ Өңдеу — алынған ақпарат түсіну мен 
тәжірибеге айналады.

➢ Қорытындылар — түсіну мен 
тәжірибенің өзіндік білімге айналуы.

➢ Қолдану — білімнен дағдылар мен 
тәсілдерді алу.

➢ Кері байланыс — жетілдіру, сонымен 
қатар әрі қарай ой жүгірту.

Төменде Колб үлгісіне негізделген, ең көп 
тараған және тренингті құрастыру кезінде 
қолданылатын оқыту кестесі көрсетілген:

1. Қатысушыларды мотивациялау, 
жаңа тақырыпты өзектілендіру (барлық 
оқыту уақытының 10%). Бұл кезең тренинг 
қатысушыларын қызықтыру, олардың назары 
мен зейінін оқытылатын тақырыпқа жинақтау, 
берілген материалдардың пайдасын немесе 
қажеттілігін көрсету үшін керек және жаңа 
материалдардың тәлімгерлермен меңгерілуінің 
тиімділігіне тікелей әсер етеді.

Тренингтерде мотивациялау үшін, 
қатысушылардың өздері үшін өзекті 
мәселені шешуге тәжірибелері мен білімдері 
жетіспейтіндігін көрсететін жағдаяттарға 
құрылған кейстер қолданыла алады.

2. Өткенді бекіту және қайталау (оқыту 
уақытының 20%). Тренингтің бұл кезеңі 
қатысушылардың шашыраңқы білімдерінен 
әдістер мен дағдылардың салдарлы логикалық 
құрылымын қалыптастыру үшін қажет.

3. Жаңа материалды оқу (50% уақыт) 
— қатысушылар тренинг басында берілген 

мәселелерді шешуге қажетті жаңа дағдылар 
мен білімдерді, әдістер мен тәсілдерді меңгеруі 
жүзеге асатын тренингтің негізгі кезеңі. 

4. Бағалау (10% уақыт) — бұл кезеңде тренинг 
қатысушыларының жаңа материалдарды қалай 
игергендігі бағаланады. Бағалау оқытуды 
әрі қарай жалғастыруға ынталандыруы үшін 
міндетті түрде көрнекі, әділ және бейтарап 
болуы тиіс. Баға топпен, тренермен, сонымен 
қатар, әрбір қатысушымен қойыла алады.

5. Қорытындылау, дебрифинг (оқыту 
уақытының 10%) — бұл кезеңде тренермен кері 
байланыс орнатылып, қатысушылар тренингте 
не ұнап- ұнамағандығын, ненің жетіспегендігін 
айтып, ескертулер жасайды. Ал тренер, өз 
кезегінде, қатысушыларды материалдарды әрі 
қарай өз бетінше меңгеруге ынталандыруы тиіс.

Оқу бағдарламасын қалыптастыру кезінде 
«жаңа материалды игеру» кезеңінде бірнеше 
қосымша Колб үлгілерін кіріктіріп қолдануға 
болады.

Оқытудың басталу сәті нақты тәжірибенің 
алынуы болып табылады. Ол өз кезегінде 
рефлексифті бақылауға материал береді. 
Жаңа мәліметтерді топтап және бұрыннан 
бар біліміне кіріктіре отырып, адам тікелей 
тәжірибеден қағажу қалып, шеттетілген 
абстрактілі ойлар мен түсініктерге бой 
алдырады. Бұл жаңа білімдер болжамдар болып 
табылғандықтан, ойдан шығарылған немесе 
қолдан жасалған немесе шынайы әртүрлі 
жағдаяттарда сынамадан белсенді түрде өткізу 
арқылы тексеріледі. Оқыту үрдісі кез келген 
кезеңнен басталуы мүмкін және керекті дағды 
қалыптасқанша циклдық айналым түрінде 
өтеді. Бір дағды қалыптасқаннан кейін, ми 
келесі дағдыны үйренуге дайын тұрады.

Көптеген теоретиктер мен практиктер 
(ескерту: біз бұл жерде оқытуды жүргізетін 
мамандар туралы айтып отырмыз, мұны 
тәлімгерлердің типін анықтаудағы омоним 
терминдермен шатастыруға болмайды) Колб 
циклын оқыту үлгісінің негізі ретінде алады. 
Біз де оның негізінде оқытудың төмендегідей 
үлгілерін ұсынар едік:

1) тәлімгерге өзінің алғашқы түсінулеріне 
сүйене отырып, жеке тәжірибелік сынама 
жасату – сынама нәтижелері мен онда 
кеткен қателіктерді ой елегінен өткіздіру – 
тұжырымдар жасау – жаңа материалдар беру, 
білім алмасу – алынған жаңа білімдерге сай 
дағды қалыптастыратын тәжірибеде қолдану – 
рефлексивтік талдау;

2) тәжірибесімен бөлісу – тәжірибесіндегі 
ұнайтын, ұнамайтын, артық-кем тұстарын 

рефлексивті талдау — теориялық тұжырымдар 
жасап, кемшіліктерді туралайтын ой алмасу, 
жаңа материалдармен таныстыру — жаңа 
білімдерді қоса отырып,тәжірибелік сынама 
жасау — ой елегінен өткізу, түсіну.

Зерттеушілер тәлімгерлердің іс-әрекет 
стилдерінің төрт типін анықтаған: олар - 
«белсенділер», «ойшылдар», «теоретиктер» 
және «прагматиктер».[3] Олардың 
әрқайсысының әлсіз және күшті жақтары 
болады. Ескеретін бір жайт, бұл типтер таза 
күйінде кездесе қоймайды. Бірақ, тәлімгерлер 
тобында қандай да бір іс-әрекет стиліне жақын 
тұратындар араласып келетінін ескере отырып, 
Колб циклының барлық төрт деңгейінен 
барлық тәлімгерлердің өтуін ынталандырып, 
сабақты бәріне қызықты етіп өткізу керек. Ол 
үшін олардың күшті жақтарын қолдануға демеу 
болып, әлсіз тұстарын толықтырып отырған 
жөн.

Кімнің қандай іс-әрекет стиліне жақын 
екендігін анықтауға арнайы сауалнамалар 
көмектеседі[4] немесе арнайы сұхбаттасу 
арқылы анықтауға болады. 

Жеке оқыту стилін анықтау үшін Д. 
Колб «Learning Styles Inventory» (LSI),  Питер 
Хоней мен Алан Мемфорд «Learning Styles 
Questionnaire)) (LSQ) сұрақнамаларын ойлап 
тапты. Соңғыларының оқыту стилдері бойынша 
қысқа да нұсқа сипаттаманы 1999-жылы өз 
еңбектерінде А. Фернхем, С. Джексон мен 
Т.Майллер берді:

➢ Практик (Белсенді) – импульсивті, әсер 
алуға оқталған экстраверт;

➢ Рефлексивті (Ойшыл) – сақ, әдіскер 
интроверт;

➢ Теоретик – объективті, рациональды 
интеллигент;

➢ Прагматик – тәжірбиеші, саналы реалист.
Колб циклы ресейлік психолог Галперин 

П.Я. 1950-жылдардың басында өңдеген ойлау 
әрекеттерінің кезеңдеп қалыптасу теориясына 
сүйенген деген көзқарастар бар. Кейін бұл 
көзқарас дидактика бойынша мамандармен, 
бірінші кезекте, Н.Ф. Талызинамен дамытылған 
болатын[5]. Ол оқу танымдық үрдісінің мынадай 
кезеңдерін атаған болатын: а) объектіні 
қабылдау; ә) ажыратылған қасиеттерін еске 
сақтау; б) белсенді жаңғырту, елестету; в) 
бұрынғы тәжірибе құрамына қайта қабылданған 
білімді қосу немесе оны жаңа білімді алу 
немесе ажырату құралы ретінде пайдаланумен 
байланысты өзгертіп, түрлендіру.[6, 224]

Д. Колбтың үлгісін атақты педагог 
В.П.Беспалконың үлгісіндегі оқу ақпараттарын 

меңгеру деңгейлерімен, яғни, а) түсіну; ә) білу; 
б) жаңғырту (елестету, еске түсіру); в) қолдану; 
г) шығармашылық  сатыларымен салыстырып, 
ұқсастықтарын көруге болады.[7] Бірақ, не 
дегенмен де, кеңестік ғалымдардың теориялары 
белсенді оқу әдістері ретінде қолданылмады. 
Тек, ХХІ ғ. басынан бастап қана, оның өзінде, 
өте баяу түрде посткеңестік елдерде батыс пен 
американдықтарда ертерек қолданыла бастаған 
тренингтер, рольдік ойындар, кейс-стади және 
т,б, әдістер ене бастады.

Қазіргі кезде тренингтер өткізу қысқа 
мерзімді оқытулар кезінде белсенді оқытудың 
тиімді түріне жататындығын дәлелдеп отыр. 
Онда андрогогикалық оқытудың талаптарын 
ескере отырып, әртүрлі интербелсенді 
технологиялар мен әдіс-тәсілдерді қолдануға 
болады. Тренингте тәлімгердің өзінде бар 
тәжірбие дағдысына негізделе отырып, 
ересектердің таңдау, шешім қабылдау, сыни 
пікір айту құқығы ескеріледі. 

Ересектерді оқытуда сәттіліктерге жету 
үшін төмендегі жасалған ұсыныстарды ұстанған 
жөн:

1. Тәлімгердің өзін бағалауын төмендетпеу, 
өзіне сенімділігін күшейту үшін жайлы, қауіпсіз 
жағдай қалыптастыра білу, кері байланыс 
тәртіптерін сақтап, қарым-қатынас мәдениеті 
мен дағдыларын дамытып, тәлімгердің жеке 
дербестігі мен өзін көрсетуіне кедергі келтірмей, 
керісінше ашылуына жағдай жасау керек;

2. Оқыту кезінде тәлімгердің оқу 
мақсаттарын анықтап, ол үшін маңызды 
тақырыптарды оның тәжірибесі негізінде 
қозғауға тырысып, оқуға зерттеушілік 
мән беріп, оның нәтижелерін тәлімгердің 
кәсібімен ұштастырып, тәлімгерлердің 

жекелеген ерекшеліктерін, қажеттіліктері мен 
сұраныстарын, мүмкіндіктері мен шектерін 
ескере отырып, оқу және өзінше оқу дағдысын 
қалыптастыра білу керек;

3. Қателіктермен жұмыс істеу, сынамалар 
өткізу, ұқсастықтарды іздестіру әдісін қолдана 
отырып, топтың ортақ мүддесін тауып, жаңа 
материалдарды игеруді тәлімгерлердің өзара 
тәжірибе, пікір алмасуымен ұштастыра білу 
қажет;

4. Оқыту уақытын тәлімгерлердің жұмыс 
және жеке уақыттарымен оңтайландырып, 
қысқа мерзімді әрі тиімді циклдармен шектеп, 
әрі қарай оқуға деген қызығушылықты тудыра 
білу керек;

5. Жаттауға емес, түсінуге негізделу 
үшін белсенді, құзыреттілік дағдыларды 
қалыптастырғыш сан түрлі жеке және 
топтық әдістерді қолданып, кері байланыс 
орнату арқылы тәлімгерлердің жетістіктерін 
марапаттап, бекітіп отыру;

6. Оқыту үрдісіне қарсылық тумау үшін 
оқытушының өзі жоғары талаптарға сәйкес 
келуі арқылы оқуға деген ынталылықты тудыра 
алатын болуы тиіс.

Құзыреттіліктерді дамыту, кәсібилікті 
арттыруды бітпейтін шексіз спираль ретінде 
елестетуге болады. Біліктілікті арттырудың 
оқыту үрдісі сыртқы орта өзгерістерден оқ 
бойы озық тұрған кезде ғана тиімді болатыны 
сөзсіз. Ересектердің білім алуы қашан да 
сыртқы өзгерістердің болуымен несмесе 
күтілуімен байланысты, ал ол тек жас шамасы 
мен мамандық ерекшеліктерін ғана емес, 
сонымен қатар, адамның жеке мүдделері мен 
қызығушылықтарын ескеріп, серіктестікке 
негізделгенде ғана тиімді болмақ.

МРНТИ 14.09.03

Н.Т.	сембаева1

1«Өрлеу» БАҰО» АҚ филиалы ҚР ББЖ ҚБАРИ
(Алматы, Қазақстан)

қаЗақ	ЖеРІНде	аШылҒаН	еУРОПалық	ҮлГІдеГІ	
алҒаШқы	МекТеПТеР

«Ертеңгі күннің бүгінгі күннен асып түсуіне ықпал етіп, адамзат қоғамын алға қарай 
жетілдіруші құдіретті күш тек білімге ғана тіреледі.»

Н.Ә.Назарбаев

Түйіндеме. Мақала Қазақстандағы алғашқы европалық үлгідегі мектептердің құрылуы, 
қажеттілігі. Білім ошақтарының қазақ халқының арасында діни емес білім берудің алғашқы 
қадамдары әрі мектептердің жаппай Қазақ даласында ашылу сатысы жайында баяндалады.

Түйінді сөздер: европалық үлгі, әскери кадет корпусы, азиялық мектеп, медреселер, автономия, 
арифметика, география, жаратылыстану, тарих, панисламизм мен пантүркизм.

Қазақ халқы ерте заманнан-ақ білімді 
де сауатты болуға ұмтылған, надандық пен 
топастықты әжуа етіп, күлкіге айналдырған. 
Әрбір ата-ана баласына әдептілікті үйреткен, 
сауатты да білімді болуға баулыған. Бұған 
мысал ретінде қазақтар арасында «Қара күш 
бірді жығар, білімді мыңды жығар» деген мақал 
кеңінен тараған.

Қазақ даласында қазақ мектептерін ашу 
туралы бастама тек ғана отарлау саясатын 
көздеген патша өкіметі тарапынан шыққан жоқ, 
сонымен қатар қазақтың белгілі атқа мінерлері, 
ру басылары, орысша оқыған, білім алған 
өкілдерінен шыққан болатынды.

Орыс қазақ мәдени қатынастары 
Қазақстанның Ресейге қосылуының 
басталуымен байланысты. Осы тарихи 
оқиғамен қазақ халқының арасында діни емес 
білім берудің алғашқы қадамдары байланысты 
болып табылады.

ХVІІІ ғ.орыс дворяндарының жағдайының 

аТаУлы	кҮНдеР	МеН	қҰТТықТаУлаР
даТы	и	ПОЗдРаВлеНия
DATES	AND	CONGRATULATIONS

артуымен осы таптың мақсаты үшін білім беру 
саласында көптеген шараларды іске асырғаны 
белігілі. Мәселен, 1741 жылы құрылған әскери 
кадет корпусы жабық сословиелік-дворяндық 
оқу орындарының бастамасы болды. Олар 
дворян балаларын әскери және азаматтық 
борышын өтеуге даярлауды қамтамасыз ету 
қажет болды.

Дворян мәдениетінің орталықтарының бірі 
бола отырып, кадет корпустары Ресейдің ұлттық 
шет аймақтарында, оның ішінде Қазақстанда, 
ағарту ісін таратуда белгілі әсер етті.

1744 жылы Орынборда татар мектебі 
ашылды, онда әскери лауазымды адамдардың 
балалары оқыды. Бұл мектепті бітіргеннен кейін 
кеңсе қызметкерлері, кеден ісі чиновниктері 
және аудармашылар мамандықтары бойынша 
қызмет атқарады.

1786 жылы Омбыда «азиялық мектептің» 
негізі қаланды. 1836 жылы «азиялық мектеп» 
жабылып қазақ балалары үшін мұсылман 

мектебі ашылды. ХІХ ғасырдың бірінші 
жартысында Қазақстан қалаларында әскери 
училищелер ұйымдасты, оған қазақ ақсүйектері 
мен байларының балалары қабылданды.

Қазақ жерінде еуропалық үлгідегі мектеп 
ашуды жоспарлаған Жәңгір ел басқаруда 
білімнің, мәдениеттің, орыс ағартушылығының 
қажеттілігін түсініп, Бөкей ордасында мектеп 
ашу үшін еш аянбады. 1831 жылы Орынбор 
генерал-губернаторы Эссенге хат жолдап, 
оның мектеп үйін салуға көмектесу туралы 
уәдесін алды. 1839 жылдан бастап Орынбор 
ұлықтарына, губернатор Эссенге жолдаған 
құжаттарында қазақ балаларын Қазан 
университетіне, Неплюев кадет корпусына, жол 
қатынасы, орман, инженерлік училищелерге 
қабылдау жөнінде мәселе қойған. 

Хан Ордасында 1841 жылы Жәңгір ханның 
ұйымдастыруымен қазақ даласында бірінші 
ашылған жаңа типтегі, ескі мұсылман мектептері 
мен медреселерінен ерекше екі сыныпты орыс-
қазақ мектебінің төңкеріске дейін және одан 
кейін алғашқы ұлт кадрларын даярлауда ролі 
ерекше. Мектеп Жәңгір ханның қаражатына 
салынды. Жәңгір хан ұйымдастырған мектептің 
165 жылға тарта тарихы бар. Жәңгір хан 
мектебінің түлектерінің ішінде қазақ халқының 
көрнекті ғалымдары, ағартушы-демократтары, 
белгілі қоғам және мемлекет қайраткерлері, 
белгілі өнер адамдарын көптеп кездестіруге 
болады.

Сонымен, бірінші қазақ мектебі сабақ орыс 
тілінде жүрген 1841 жылы Хан Ордасында 
ашылса, екінші қазақ мектебі 9 жылдан кейін, 
1850 жылы Орынборда шекара комиссиясының 
жанынан үстем тап, яғни сұлтандардың, билердің 
және ауқатты қазақтардың балаларынан 
хат жүргізушілерді және аудармашыларды 
дайындау мақсатында ашылды.

Қазақ халықының тұңғыш педагогы, 
ағартушы-демократы, ақын-жазушысы Ыбырай 
Алтынсарин осы мектепті бітірген. Балғожа 
би (Ыбырайдың атасы) немересі Ыбырайды 
1850 жылы Орынбор шекаралық комиссиясы 
жанынан қазақ балалары үшін ашылған 
жетіжылдық мектепке оқуға береді. Оны 
Ыбырай 1857 жылы ойдағыдай бітіріп шығады. 
Сөйтіп, ол математика, физика, биология, 
жағырафия, тарих, әсіресе орыс тілінен өз 
заманына сай терең де жан-жақты білім алады.

ХIХ ғасырдың 60-жылдары Қазақстанда 
бастауыш мектептердің ашылуы 
Ы.Алтынсариннің есімімен тығыз байланысты. 
1867-68 жылдардағы реформалардан кейін 

мұнда мектептер Қазақ өлкесінің көптеген 
аймақтарында жұмыс істей бастады. 1868-
69 жылдарда Орал облысында 24 орыс-қазақ 
мектебі,олардың қатарында 2 екі сыныптық, 6 
селолық бір сыныптық, 14 жоғары сыныптық 
мектеп жəне 2 жекеше училище болды. 1877 
жылға қарай Оралда 2250 оқушы оқыды, 
бұл сол өңірдегі мектеп жасындағы қазақ 
балаларының 2 пайызынан сəл ғана асатын. 
Ақмола облысында 70-жылдардың басынан 
бастап мектеп ісі жандана бастады. Ол кезде 
бүкіл облыста барлығы 2767 оқушысы бар 
76 оқу орны болды. ХIХ ғасырдың аяғына 
қарай мектептер саны үш еседей көбейді. 1898 
жылы Ақмола облысында мектеп жасындағы 
балалардың саны 61 106 болса, олардың 88 
пайызы мектепке тартылмай қалды.1898 жылы 
Семей облысында мектеп жасындағы 61 668 
баланың 5 пайызы ғана оқыды. 1900 жылы оқу 
орындарының саны 114-ке жетті.1883 жылы 
қазақ балаларын оқытуға арналған ер балалар 
интернаты Семей, Павлодар, Өскемен жəне 
Зайсанда жұмыс істеді, ал қазақ қыздарын 
оқытуға арналған интернаттар Семей мен 
Павлодарда ғана болды. Сырдария облысында 
орыстарға арналған алғашқы мектептер 1860 
жылы ашылды.1876 жылы облыста 10 мектеп 
жұмыс істеді. Сол жылы Түркістан өлкесінің оқу 
орындарын басқару жөніндегі дербес инспекция 
құрылды. Педогог кадрларды 1879 жылы 
құрылған Ташкент мұғалімдер семинариясы 
даярлап отырды. 1896 жылы облыстағы 
оқу орындарының саны 78-ге жетті, соның 
жетеуі “орыс-бұратана” мектебі болды. Осы 
мектептерде оқыған 3896 баланың 548-і қазақ 
балалары болды.Жетісу облысында алғашқы 
мектептер 1868 жылдан бастап ашыла бастады. 
Х1Х ғасырдың 90-жылдарының аяғына қарай 
облыстың алты уезінде 61 оқу орны болды, 
оның ішінде Верный қаласында ер балалар 
жəне қыздар оқитын классикалық гимназиялар, 
əскери гимназия, үш сыныптық қалалық 
училище, 40 оқушысы бар қазақ пансионы, 2 
ауыл шаруашылық мектебі, ал қалған уездерде 
екі сыныптық ер балалар мектебі мен бір 
сыныптық приход мектептері болды. 1897 жылы 
мектеп жасындағы 89-110 баланың 97 пайызы 
оқымады. Қазақстандағы патша əкімшілігінің 
шенеуніктері қазақ халқының сауатын ашу үшін 
бастауыш мектептер жеткілікті деп санады. 
Олар қазақ балаларының орта гимназиялық 
білім алына жол бермеуге тырысты. Олар 
ұлттық зиялылардың пайда болуынан, 
ұлт сана-сезімінің өсіп, қазақ халқының 

Пайдаланылған	әдебиеттер	

1. Қазақстан тарихы (XVIII ғасыр — 1914 жыл). Жалпы білім беретін мектептің 
8-сыныбына арналған оқулық. Қабылдинов З.Е., Қайыпбаева А.Т.Алматы: Атамұра, 2008. 
— 352 бет.Қазақстан тарихы

отаршылдық режимге қарсы ұлт-азаттық 
күресінің өрлеуінен қорықты. Отаршылдық 
əкімшіліктің Қазақстанның байырғы халқының 
гимназиялық (орта) білім алуы зиян деп 
тануы – күмəнсіз факт, ол аймақта еуропалық 
үлгідегі ұлттық жалпы орта білім беретін оқу 
орындарының болмауынан көрінеді. 

XX ғасырдың бас кезінде дәстүрлі мектептер 
мен медреселер коғамның өскелең талаптарын 
қанағаттандырудан қалды. Мұсылман 
мектептерін реформалау қозғалысы басталды. 
Оны ұйымдастырушылар жадидшілдер болды. 
XX ғасырдың бас кезінен бастап жаңа әдістемелік 
мектептер пайда бола бастады. Оқытудың бұл 
әдісінің негізін қалаушы белгілі түркі тілдес 
халық ағартушыларының бірі, қоғам қайраткері 
И. Гаспринский болды.

Жадидшілдер мектептерде арифметика, 
география, жаратылыстану, тарих сияқты 
басқа да зайырлы пәндерді оқыту қажеттігін 
дәлелдеді. Жаңа әдістемелік мектептерде 
білімді де білікті мұғалімдер сабақ берді, 
оларда қажетті оқу құралдары мен жабдықтары 
жеткілікті болды. Оның үстіне, оқыту әдістемесі 
де әлдеқайда тиімді еді Қазақстандағы ең 

алғашқы жаңа әдістемелік мектеп 1900 жылы 
Түркістан қаласында ашылды. Ондай мектептер 
Ақтөбе, Жаркент, Верный, Қазалы, Қостанай, 
Перовск, Семей сияқты басқа да қалаларда пайда 
бола бастады. Қазақ зиялыларының едәуір 
бөлігі жаңа әдістемелік мектептерде білім 
алып шыққандар болатын. Мәселен, Уфадағы 
«Ғалия» медресесінде Б. Майлин, Орынбордағы 
«Усмания» медресесінде Қ. Болғанбаев және 
басқалары оқыды. Абай Құнанбаевта Семейдегі 
Ахмет Риза медресесінде жаңа әдістемелік 
оқыту әдістемесін жақтаушы ұстаздардан 
дәріс алған болатын. Алайда жаңа әдістемелік 
мектептер елге кең көлемде тарай алмады. 
Патша үкіметі жаңа әдістемелік мектептердің 
ашылуына барынша қатты қарсылық көрсетті. 
Себебі ондай мектептерді панисламизм мен 
пантүркизмнің ошақтары деп білді. Соның 
салдарынан 1917 жылы Қазақстан аумағында 
100-ге тарта ғана жаңа әдістемелік мектеп бар 
еді.

Қазақтардың жаппай білім алуға көшуі 
олардың патша үкіметіне қарсы Ұлт-азаттық 
қозғалысынын күшейе түсуіне, өз алдына 
автономия алуға ұмтылысына жеткізді

